
Uit die kantoor 

Interskole is landswyd ‘n hoogtepunt op skole se sportkalenders en Saterdag, 19 Augustus 

2023 is dit ons groot dag! 

Vir ‘n skool om as gasheer vir so ‘n dag  op te tree verg geweldig baie beplanning en lang 

ure. Ek wil dus graag my opregte dank uitspreek teenoor elke persoon (personeel, ouers en  

lede uit ons gemeenskap)  wat ‘n bydrae gelewer het om van Saterdag ‘n groot sukses te 

maak!  

Met interskole is die kompetisie altyd geweldig straf, maar ten spyte daarvan bly dit steeds 

‘n opvoedkundige aangeleentheid waarby ons kinders betrokke is. Ek wil met dit in gedagte, 

hê dat ons ook onthou dat die afrigters, sowel as die skeidsregters, slegs gewone mense is. 

Aan elke speler, span, afrigter en skeidsregter wil ek alle sterkte toewens vir môre.  

Mag ons as trotse Dallers op en van die veld seëvier! 

VARIA 2023 

VARIA 2023 vind op Donderdag, 24 Augustus 2023 om 18:30 plaas. 

Kaartjies beloop slegs R60 per persoon! 

Vermaak vir die hele gesin deur Matzikama se eie talentvolle BLOM-teurs! 

Kry NOU jou kaartjies by Vredendal Hoërskool se sekretaresse. Beperkte sitplekke! 

 



Buitemuurse Sport 

Perdry 

Anmari le Roux het op 4 en 5 Augustus by Lutzville skou deelgeneem in die Saalperdafdeling 

met haar perd, Noble Night Beauty, en in die volgende klasse gery: 

*Saalperd klas: Driegang kinderryperd o/18 - waar sy eerste plek behaal het. 

*Saalperd klas: Driegang kinderruiter o/18-ruiterkuns - waar sy derde plek behaal het.  

Baie geluk Anmari met hierdie pragtige prestasies. Ons is baie trots op jou.  

 

Dans 

Minke Cronje, 'n danser van Annelie's Dans Academy het deelgeneem aan Talent Africa 

2023. 

Sy het aan die volgende items deelgeneem: Akro Solo, Akro Duet en Akro Groep. 

Sy moes High Silver of Goud kry om te kwalifiseer vir provinsiale kleure. Goud is die hoogste 

toekenning. 

Minke behaal die volgende: 

Akro Solo: High Silver 

Minke en Sunette Akro Duet: Goud 

Minke en Akro Groep: Goud 



Minke ontvang vir al drie items provinsiale kleure en gaan deur na die Nationals wat op 28 

September 2023 te Sasolburg plaasvind. Ons is baie trots op jou en sterkte met die 

Nationals.  

 

 

 

 

 

 

 

 

 

Hoërskool Vredendal die tuiste van Trotse Dallers. 


